
08.00.16 – Raqamli iqtisodiyot va xalqaro raqamli integratsiya

Jahon mamlakatlarida 
chakana savdoni 
boshqarishning oʻziga 
xosligi va  unda strategik 
menejment tizimi
Yaqubov Azizbek G‘anibekovich
Urganch Ranch texnologiya universiteti
“Iqtisodiyot” kafedrasi mudiri dotsent v.b.(PhD)

ORCID ID: 0009-0003-2188-4562

Annotatsiya: Ushbu maqolada jahon mamlakatlarida chakana savdoni boshqarishning o‘ziga xos xususiyatlari, zamonaviy 
savdo formatlarining shakllanishi va ularni strategik menejment tizimi asosida yuritish masalalari tahlil qilinadi. Xususan, 
chakana savdo korxonalarining geografik joylashuvi, iste’molchilarning xulq-atvori, hududiy raqobat muhitining shakllan-
ishi hamda ushbu sohadagi nazariy va amaliy modellar (Kristaller, Reyli, Lyuis, Haff, Makfadden va boshqalar) asosida 
raqobatbardoshlikni ta’minlash usullari ko‘rib chiqilgan. Shuningdek, rivojlangan va rivojlanayotgan mamlakatlar tajribasi 
asosida supermarketlar, gipermarketlar va chegirmali do‘konlarning evolyutsiyasi, transmilliy chakana kompaniyalarning 
bozorga kirish usullari (franchayzing, qo‘shma korxona, filial ochish va hokazo) tahlil etilgan. Muallif chakana savdo tar-
mog‘ining milliy iqtisodiyotdagi rolini kuchaytirish, bandlik va ishlab chiqaruvchilar bilan integratsiyani ta’minlash hamda 
davlat tomonidan tartibga solishning qat’iy, yumshoq va o‘tish modellarining samaradorligini solishtiradi. Maqola mahalliy 
chakana savdoni modernizatsiyalash va xalqaro raqobat sharoitida moslashuvchan strategiyalar ishlab chiqish zaruratini 
asoslab beradi.

Kalit so‘zlar: Chakana savdo, strategik menejment, raqobatbardoshlik, joylashtirish modellari, supermarketlar, gipermar-
ketlar, tartibga solish, chakana bozor, global kengayish.
Abstract: This article examines the distinct features of retail trade management across different countries, with a focus 
on the emergence of modern retail formats and their implementation through strategic management systems. It provides 
a detailed analysis of retail enterprises’ spatial placement, consumer behavior, regional competitiveness, and the appli-
cation of various theoretical and empirical models (Christaller, Reilly, Lewis, Huff, McFadden, etc.) aimed at improving 
retail competitiveness. Drawing on the experiences of both developed and developing countries, the study reviews the 
evolution of supermarkets, hypermarkets, and discount stores, as well as strategies used by multinational corporations to 
enter new markets (e.g., subsidiaries, franchises, joint ventures). The author highlights the role of retail in strengthening 
national economies, creating employment, and integrating producers into supply chains, and compares the effectiveness 
of strict, soft, and transitional government regulatory models. The paper substantiates the need for flexible, adaptive 
strategies in retail modernization in the face of global competition.

Keywords:   Retail trade, strategic management, competitiveness, location models, supermarkets, hypermarkets, regula-
tion, retail market, global expansion.
Аннотация: В статье рассматриваются особенности управления розничной торговлей в различных странах 
мира, с акцентом на формирование современных форматов торговли и их реализацию на основе стратегиче-
ского менеджмента. Подробно анализируются вопросы территориального размещения торговых предприятий, 
поведение потребителей, формирование конкурентной среды, а также возможности применения различных 
теоретико-прикладных моделей (Кристаллер, Рейли, Льюис, Хафф, Макфадден и др.) для повышения конку-
рентоспособности. На основе опыта развитых и развивающихся стран рассмотрена эволюция супермаркетов, 
гипермаркетов и дискаунтеров, а также стратегии выхода транснациональных торговых компаний на новые 
рынки (филиалы, франшизы, совместные предприятия и пр.). Автор акцентирует внимание на необходимости 
модернизации национальной розничной сети, обеспечения занятости и интеграции с производителями, а также 
сравнивает эффективность жёсткой, мягкой и переходной моделей государственного регулирования. Работа обо-
сновывает необходимость гибких стратегий адаптации в условиях международной конкуренции.

Ключевые слова: Розничная торговля, стратегический менеджмент, конкурентоспособность, модели размещения, 
супермаркеты, гипермаркеты, регулирование, розничный рынок, глобальная экспансия.

KIRISH      .
Bozor iqtisodiyoti sharoitida chakana savdo sohasining samarali tashkil etilishi va raqobatbardoshligini 

ta’minlash mamlakat ijtimoiy-iqtisodiy rivojlanishining muhim omillaridan biri hisoblanadi. Xususan, global 
miqyosda sodir bo‘layotgan iqtisodiy integratsiya, savdo formatlarining diversifikatsiyalashuvi, iste’molchilar
ning ehtiyoj va talablarining o‘zgarishi chakana savdoni boshqarishda yangi yondashuvlarni qo‘llash zaruratini 
yuzaga keltirmoqda.

Bugungi kunda dunyoning ko‘plab rivojlangan va rivojlanayotgan mamlakatlarida chakana savdon-
ing zamonaviy tarmoqlari — supermarketlar, gipermarketlar, chegirmali do‘konlar va ko‘p funksiyali savdo 
majmualari — aholiga xizmat ko‘rsatishda, bandlikni ta’minlashda, shuningdek, ishlab chiqaruvchilar va logis-
tika tizimlari o‘rtasidagi uzviylikni kuchaytirishda muhim rol o‘ynamoqda. Shu bilan birga, chakana savdoning 
strategik boshqaruvi, ayniqsa, korxonalarning geografik joylashuvi, iste’molchilar xatti-harakatlarini tahlil qilish, 
raqobat ustunliklarini aniqlash kabi yo‘nalishlarda ilmiy asoslangan yondashuvlarga ehtiyoj ortib bormoqda.

Ushbu maqolada chakana savdoni boshqarishda qo‘llanilayotgan geografik va ehtimoliy modellar, ularn-
ing tahlili va amaliy ahamiyati, shuningdek xorijiy davlatlar tajribasi asosida zamonaviy chakana savdoning 
rivojlanish yo‘nalishlari chuqur o‘rganiladi. Shuningdek, chakana savdo korxonalarining raqobatbardoshligini 
oshirishda strategik menejment yondashuvlarining o‘rni, savdo tarmoqlari orqali yangi bozorlarga kirish strate-
giyalari hamda davlat tomonidan savdo faoliyatini tartibga solish modellari taqqoslab tahlil qilinadi.

MA  V Z U GA   OI  D  A D ABI   Y OT  L AR   SHARHI      . 
Chakana savdo korxonalari raqobatbardoshligini boshqarishning samarali usullarini joriy etish muammo-

larini hal etish, jumladan, chakana savdo menejmentining ilmiy-nazariy jihatlari koʻplab xorijlik olimlarning 
ilmiy ishlarida oʻz aksini topgan. Bu borada Joachim ZentesDirk, Davies, Keri, McNair M.P., Forrest, C., Kau-
manns, S., Dawson J. larning ilmiy ishlari mumtoz asarlarga aylangan . Ushbu uzoq xorij olimlari tadqiqotlarida 
chakana savdo korxonalarini hududiy joylashtirish, sifatli xizmat koʻrsatish shakllari va usullari, chakana savdo 
korxonalarini boshqarishning innovasion yondashuvlarini ishlab chiqish yoʻnalishlari tadqiq qilingan.

TA  D QIQOT      METO    D O L OGI   YASI   . 
Ushbu tadqiqotda chakana savdo korxonalarining boshqaruvi, ularning geografik joylashuvi, raqobatbar-

doshlik darajasi va zamonaviy savdo formatlarining rivojlanishiga oid masalalarni kompleks yondashuv aso-
sida tahlil qilish maqsad qilingan. Tadqiqot metodologiyasi quyidagi asosiy yondashuv va uslublarga tayanadi: 
tizimli tahlil usuli, geografik joylashuv modellari tahlili, taqqoslama tahlil usuli, deskriptiv statistik tahlil va nor-
mativ-huquqiy yondashuv.

TAHLIL       VA   NATI    J ALAR    . 
Samarali savdo faoliyati va chakana savdo tashkilotlarining raqobatbardoshligi koʻp jihatdan potensial 

iste’molchilar uchun chakana savdo doʻkoninining  joylashuv qulayligi bilan bogʻliq. Bu holat xorijiy mamlakat-
lar tadqiqotchilari tomonidan olib borilgan bir qator tadqiqotlarda asoslangan. Xususan, V.Applebaum va S. 
Cohenlar chakana savdoning geografik joylashuvi iste’molchilarni jalb qilishda eng axamiyatli omil ekanigini 
va bu savdo tashkilotlari raqobatbardoshligiga yordam berishligi asoslangan.[1],[2],[3],[4] Uning asosiy yon-
dashuvi chakana savdoni samarali boshqarishni tashkil etishda eng avvolo uni joylashtirish prinsiplariga yuqori 
ahamiyat qaratish lozimligi e’tirof etiladi. 

Tabiiyki, iste’molchilarni jalb qilishda chakana savdo korxonalarining narx va assortiment siyosati, xizmat 
koʻrsatish, ish vaqtlari va boshqa omillar ham  muhim rol oʻynaydi.[5] Shu bilan birga, aksariyat oziq-ovqat 
chakana savdo doʻkonlari deyarli bir hil narx darajasiga va xizmat koʻrsatish imkoniyatlariga ega boʻladi, ushbu 
holatda esa, chakana savdo korxonasining raqobatbardoshligi aksariyat xolatda joylashgan hududiga bogʻliq 
boʻlib qoladi. Mazkur holatlar an’anaviy savdo korxonalarning istiqboldagi bozor ulushi va ularning raqobatbar-
doshligi xarid qilish hududlarining geografik joylashuviga bogʻliqdir.

Ma’lumki, keyingi yillarda respublikamizda chakana savdo korxonalarini hududlarda joylashtirish masala-
sigsha etarlicha e’tibor qaratilmaslik holatlari yuzaga chiqmoqda. Fikrimizcha, chakana savdo korxonalarining 
raqobatbardoshligini boshqarish boʻyicha geografik yondashuv respublikada iste’mol tovarlari bozorini boshqa-
rish va tartibga solishda ma’lum metodologik yondashuvlarga tayanishi lozim. 

Chakana savdo korxonalari raqobatbardoshligini boshqarish muammolari boʻyicha ehtimoliy modellar 
ham mavjud boʻlib, ushbu modellar savdo shahobchalarini hududiy joylashtirish, transportning qulayligi, avto-
parklarning mavjudligi va boshqa xususiyatlarni me’yorini belgilab beruvchi modellardir.[6],[7],[8] 

Ilmiy adabiyotlarda chakana savdo raqobatbardoshligini boshqarish boʻyicha geografik va extimoliy 

modellarning bir qator modellari mavjud boʻlib, ushbu modellar asosida chakana savdo samaradorligi va raqo-
batbardoshligini oshirish boʻyicha maqsadli strategik yoʻnalishlar belgilash imkoniyati mavjud.

1-jadvalda keltirilgan modellar orqali chakana savdo korxonalari raqobatbardoshligini aniqlash va  his-
oblash imkoniyatini beradi va yangi tashkil etilishi lozim boʻlgan savdo shahobchalari boʻyicha aniq xulosalar 
taqdim eta oladi. Keltirib oʻtilgan modellar chakana savdo tarmoqlarini boshqarish borasida amalga oshiri
ladigan marketing tadqiqotlarida foydalanish, korxonalarning raqobatbardoshligini oshirish, ularni tashkil etish, 
modernizasiyalash, iste’molchilarning savdo qilish xarajatlarini kamaytirish, istiqbolda yuzaga chiqishi mumkin 
boʻlgan xatarlarni kamaytirish imkonini beradi.

1-jadval:Chakana savdo korxonalarini geografik va ehtimoliy joylashtirish modellari
sharhi[1],[2],[3],[4],[5],[6],[7],[8]

Modellar nomi va mualliflar Asosiy xususiyatlar

Geografik modellar

“Markaziy nuqta” modeli
Mualliflar:
V. Kristaller,
A. Lyosh

Asosan shaxarlarda chakana savdo korxonalarini joylashtirish muammolariga 
qaratilgan model boʻlib, shaxarga kirish joyidan boshlab, keyingi savdo 
maydonigacha boʻlgan masofani shahar markaziy nuqtasiga nisbatan oltiburchakli 
joylashtirish tamoyilini oʻz ichiga oluvchi modeldir.

Gravitasiya modeli.
Muallif: V. Reyli

Gravitasiya modellari, Nbyutonning tortishish qonuni asoslangan holda chakana 
savdoni ma’lum radiusdagi iste’molchilar, savdo maydoni va geografik joylashuv kabi 
omillarini hisobga olgan holda joylashtirish prinsipini echimini taqdim qiladi. Bunday 
joylashtirish chakana sado korxonalari raqobatbardoshligi muhim sharti ekanigi 
asoslangan.

Model Reyli - Konverse
Muallif: P. Konverse

Ikkita savdo shahobchasiga tashrif buyuruvchi iste’molchilarning “befarqlik” 
omillarga asoslangan modeli. Iste’molchilar ikkita savdo shahobchasiga teng 
omillarni inobatga olgan holda tashrif buyuradi, biroq doʻkonlar raqobatbardoshligini 
belgilab beruvchi asosiy jihat iste’molchilarning befaqligi ekanligini modellashtirgan.   
“Farqsizlik” nuqtasi savdo shahobchasining maydoniga oid ma’lumotlar asosida 
aniqlanadi.

Masofaga oil modellar
Muallif: M. Betti

Iste’molchilar uchun chakana savdoni tanlash faqat masofaga bogʻliq boʻlgan 
omillarning ta’sirini oʻrganuvchi model.

Ehtimoliy modellar

Lyuisaning iste’molchilar xulq 
atvori modellari
Muallif: R. Lyuis

Chakana savdo shaxobchalarini tanlashiga sub’ektiv omillar ta’sirini aniqlashga 
qaratilgan model boʻlib, asosiy raqobatbardoshlik omili chakana savdoning 
jozibadorligi hisoblanadi.  Iste’molchilarni chakana savdoni tanlash ehtimoli muayyan 
tovarlarni taqqoslash, asosan assortiment kengligi omillari asosida aniqlanadi.

Xaffa modeli
Avtor: D. Xaff

“A”h yashovchi iste’molchilarning “x” chakana savdo shahobchalarini tanlashi 
“y1” – savdo maydoni,  “y2”- borib-kelish vaqti, “y3”- asosiy markaziy koʻchadan 
uzoqligi, kabi omillar asosida baholovchi model hisoblanadi. Bunda chakana savdo 
korxonasining raqobatbardoshligini asosan iste’molchi sarflagan vaqtga bogʻliq holda 
belgilanadi.

Nakanishi-Kupera modeli
Mualliflar: M. Nakanishi, L. 
Kuper

Iste’molchilarning chakana savdodan tovar xarid qilish ehtimolligini aniqlashga 
qaratilgan model hisoblanadi. Raqobatbardoshlikning asosiy omili hududda istiqomat 
qiluvchi iste’molchilarning sodiqligi va ularning soni orqali belgilanadi.

Makfaddena modeli
Muallif: D. Makfadden

Lyuisa modeliga asoslangan va toʻldirilgan model hisoblanib, iste’molchilarga 
nisbatan chakana savdo jozibadorligi eksponensial funksiyalar asosida baholanadi. 
Bunda chakana savdoning raqobatbardoshligini asosiy sharti, shaxobcha joylashgan 
hudud aholisining qoniqishini xhisobga oluvchi omillar bilan toʻldirilgan

Foteringema modeli
Muallif: A Foteringem

Lyuisa modeliga asoslangan boʻlib, asosiy xususiyati savdo nuqtasini boshqa savdo 
nuqtasiga nisbatan oʻrtacha joylashuv holatini taqqoslashga asoslanadi.

Rasta va Dontu modeli
Muallif: R. Rast, N. Dontu

Lyuisa modeliga asoslangan boʻlib, doʻkonni texnologik jarayonidagi xatolarni 
aniqlash orqali uning jozibadorlginini boshqa savdo shahobchalariga nisbatan 
taqqoslashga asoslanadi.

Xorijiy tajribalardan ma’lumki, savdo korxonalarini yiriklashib borishi ulardagi savdo madaniyatini oshishiga, 
raqobat muhitini shakllanishiga, savdo xizmatlari koʻrsatishni takomillashuviga olib keladi.[9]

Reardon, Timmer, Barrett va Berdegue (2003) supermarketlarning kengayishining toʻrtta toʻlqini bilan ajra-
lib turadilar, ular turli mintaqalar va davlatlarni qamrab olgan.[9]

Birinchi toʻlqin 90-yillarning boshlarida yuz berdi va Janubiy Amerika (Argentina va Braziliya), Sharqiy 
Osiyo (Filippin, Koreya Respublikasi, Tayvan va Tailand), Markaziy Evropa (Chexiya) va Janubiy Afrika mam-
lakatlarini qamrab oldi. 

90-yillarning oʻrtalarida boshlangan ikkinchi toʻlqin Janubi-Sharqiy Osiyo (Indoneziya), Lotin Amerikasi, 
(Kolumbiya va Gvatemala) va Janubi-Markaziy Evropa (Bolgariya), shuningdek Meksikani koʻplab shaharlarini    
qamrab oldi. 

Uchinchi toʻlqin 2000-yillarning oʻrtalarida paydo boʻldi va supermarketlarning Markaziy va Janubiy Ame
rikaning boshqa qismlariga (Boliviya, Nikaragua va Peru) va Janubi-Sharqiy Osiyoda (V’etnam), shuningdek, 
Xitoy, Hindiston va Rossiyaning ma’lum hududlariga tarqalishini oʻz ichiga oldi. Bir vaqtning oʻzida bir nechta 
supermarketlar Afrikaning bir qator mamlakatlarida (Keniya, Zambiya va Zimbabve) joriy etilgan, ammo ushbu 
mamlakatlarda supermarketlarning kirib borishi past darajada kuzatilgan. 

Toʻrtinchi toʻlqin asosan Afrika mamlakatlarini (Angola, Mozambik, Tanzaniya va Uganda) oʻz ichiga oladi, 
ular 2000-yillarning oʻrtalarida Janubiy Afrika toʻgʻridan-toʻgʻri investisiyalarini qabul qilishgan, ammo hali ham 
an’anaviy chakana sektorlarini tubdan qayta qurishmagan.

Chakana savdoni global kengayib borishi ketma-ketliklarining jugʻrofiy tahlili chakana korporasiyalar 
jismoniy va madaniy jihatdan yaqinroq boʻlgan bozorlarga chiqishni afzal koʻrishini tasdiqlaydi, chunki bu 
risklarni, shuningdek transport va tranzaksion xarajatlarni kamaytiradi. Bu, ayniqsa, ishonchli mahalliy etkazib 
berish zanjirlari va yaxshi ishlaydigan logistika tizimini ta’minlaydigan oziq-ovqat chakana savdosiga tegishli. 
AQShning Walmart  guruhi 1990-yillarning oʻrtalarida Shimoliy Amerikada va Janubiy Amerikaning katta, yuqori 
urbanizasiyalashgan mamlakatlarida (masalan, Argentina, Braziliya, Meksika va Puerto-Riko) faoliyat yuritgan. 
2000-yillarning oʻrtalarida u Gʻarbiy Evropa (Germaniya va Buyuk Britaniya) va Sharqiy Osiyo (Yaponiya va 
Koreya Respublikasi) ga tarqaldi va yaqinda Afrika va Janubiy Amerikaning ba’zi kichik mamlakatlarida filial-
larini ochdi. German Metro Group kompaniyasi 70-yillarda xalqaro miqyosda kengayib, Markaziy va Gʻarbiy 
Evropaga koʻchib oʻtdi. 90-yillarda u Shimoliy Afrikaga koʻchdi va shu oʻn yillikning oʻrtalariga kelib Sharqiy 
Evropa va Xitoyda yoʻlga qoʻyildi. Hozirgi vaqtda metro Janubiy va Janubi-Sharqiy Osiyoga tarqalish jara
yonida. 

X ULOSA      VA   TAKLIFLAR         . 
Tadqiqot natijalari shuni ko‘rsatadiki, chakana savdoni boshqarishda geografik va ehtimoliy modellarni 

qo‘llash, zamonaviy strategik menejment uslublari asosida raqobatbardoshlikni ta’minlash muhim amaliy 
ahamiyat kasb etadi. Dunyo tajribasi asosida aniqlanishicha, chakana savdo tarmoqlarining muvaffaqiyati 
ularning joylashuviga, iste’molchilar xatti-harakatlarini to‘g‘ri tahlil qilishga va bozorlarga moslashuvchan kirish 
strategiyalariga bog‘liq.

Shuningdek, rivojlangan mamlakatlardagi supermarketlar, gipermarketlar va chegirmali do‘konlarning 
bosqichma-bosqich kengayishi, ularning transmilliy korporatsiyalar orqali rivojlanib borishi boshqa davlatlar 
uchun muhim tajriba bo‘lib xizmat qilmoqda. Bunda franchayzing, qo‘shma korxona, filial ochish kabi modellar
ning o‘rni katta bo‘lib, ular chakana savdo korxonalarining hududiy kengayishida asosiy vosita sifatida namoyon 
bo‘lmoqda.

Davlat tomonidan chakana savdo sohasini tartibga solishning qat’iy, yumshoq va o‘tish modellarini qo‘llash 
esa milliy iqtisodiyotga mos ravishda savdo sektorining rivojlanishini muvofiqlashtirish imkonini beradi. Ayniqsa, 
kichik va o‘rta korxonalarni qo‘llab-quvvatlash, milliy ishlab chiqaruvchilarni rag‘batlantirish va iste’molchilarga 
qulaylik yaratish orqali iqtisodiy barqarorlikka erishish mumkin.

Xulosa qilib aytganda, chakana savdo korxonalarining raqobatbardoshligini oshirishda ilmiy asoslangan 
yondashuvlar, global tajriba va zamonaviy boshqaruv texnologiyalaridan foydalanish muhim hisoblanadi. Bu 
esa, nafaqat chakana savdo sektorining o‘sishiga, balki mamlakat iqtisodiy xavfsizligining mustahkamlanishiga 
ham xizmat qiladi.

